[image: image1.jpg]Prosiect

Ffurflenni a chanllawiau
| wneud cais

GwaithleuenctidCymru

pobl fel chi sy'n ei wneud fel y mae

War

Llywodraeth Cymru
Welsh Government

www.cymru.gov.uk






Gwobrau Rhagoriaeth Gwaith Ieuenctid Cymru

Gwobrau Prosiect

Mae'r gwobrau hyn yn gyfle i gydnabod a dathlu amrywiaeth o brosiectau gwaith ieuenctid rhagorol sy’n cael eu cynnig i bobl ifanc ledled Cymru. 

Gall gweithiwr ieuenctid, person ifanc (neu grŵp o bobl ifanc), cydweithiwr neu reolwr enwebu prosiectau i gael eu gwobrwyo. Mae'n gyfle i ddathlu'r gwaith rhagorol sy'n cael ei wneud gan weithwyr ieuenctid a phobl ifanc ym mhob cwr o Gymru. 

Y Categorïau

Gallwch gyflwyno eich prosiect i gael ei wobrwyo o dan un o'r categorïau canlynol: 
1. Cyfraniad arbennig i ddatblygu sgiliau newydd ar gyfer pobl ifanc. 

2. Cyfraniad arbennig i Ddinasyddiaeth Byd-eang. 
3. Cyfraniad arbennig i iechyd a lles pobl ifanc .

4. Cyfraniad arbennig i gefnogi a hyrwyddo’r iaith Gymraeg a'r diwylliant Cymreig,.  

5. Prosiect cymunedol rhagorol.

6. Cyfraniad arbennig i gefnogi datblygiad pobl ifanc nad ydynt mewn addysg, cyflogaeth na hyfforddiant.  

Y Meini Prawf ar gyfer Ymgeisio
Rhaid bod y prosiectau a enwebir yn cynnig mwynhad, cefnogaeth a chyfleoedd i'w haelodau. Dylai'r prosiectau fod yn gyffrous; dylent ysbrydoli; a dylent hefyd gynnwys enghreifftiau o arfer da mewn gwaith ieuenctid. Dylent fod yn sylfaen i’w haelodau ddatblygu sgiliau, a magu hyder neu allu, a hynny mewn amgylchedd cyfeillgar, llawn hwyl. 
Dylai'r cyflwyniadau a ddaw i law ddangos bod y prosiect wedi cael ei gyflwyno o fewn fframwaith pedwar piler Datganiad Cwricwlwm Gwaith Ieuenctid Cymru. Felly, dylent fod yn:

· Addysgiadol. Mae'r prosiect wedi galluogi pobl ifanc i feithrin sgiliau, gwybodaeth, dealltwriaeth, agweddau a gwerthoedd. Er enghraifft, mae’r bobl ifanc wedi cael achrediad.  

· Cyfranogol.  Mae'r prosiect wedi rhoi cyfle i bobl ifanc wneud penderfyniadau, ac wedi eu cefnogi wrth iddynt wneud hynny. Er enghraifft, fe wnaethant gynllunio'r prosiect neu ysgrifennu at gynghorydd lleol i ofyn am gefnogaeth neu wybodaeth.  
· Grymuso Pobl Ifanc. Mae'r prosiect wedi cefnogi, annog a galluogi pobl ifanc i weithredu mewn perthynas â materion personol, cymdeithasol a gwleidyddol sy'n effeithio arnynt. Er enghraifft, mae’r bobl ifanc wedi bod yn gyfrifol am gynllunio taith o'r cychwyn, gan gynnwys trafod prisiau a llunio'r asesiad risg. 
· Caniatáu i Bobl Ifanc Fynegi eu Hunain. Mae'r prosiect yn annog pobl ifanc i fynegi eu teimladau a'u dyheadau, ac yn eu galluogi i wneud hynny, drwy gynnig cyfleoedd creadigol a heriol a chyfleoedd chwaraeon. Mae'n bosibl ei fod yn codi ymwybyddiaeth o: hunaniaeth ddiwylliannol; dwyieithrwydd a gwerth eu hiaith eu hunain; treftadaeth; parch tuag at amrywiaeth; dinasyddiaeth a pharch tuag at eraill. Er enghraifft, efallai eich bod wedi ymchwilio i hunanymwybyddiaeth, gwerthoedd a chredoau, gyda grŵp o bobl ifanc.  

Rhaid bod y prosiect wedi cael ei gynnal rhwng mis Ionawr a mis Hydref 2011.

Cofiwch mai dim ond o dan un categori yn unig y gallwch chi gynnig prosiect. 

Rhaid i bob cyflwyniad gael ei dderbyn erbyn 6ed Ionawr 2012. 

Beth sydd angen i chi ei wneud?

Rhannu'r wybodaeth hon â staff a phobl ifanc. Dylech eu hannog i enwebu prosiect ar gyfer un o'r gwobrau drwy lenwi'r ffurflenni cais sydd ynghlwm, gan roi cymaint o wybodaeth â phosibl. 

Ar ôl eu llenwi, anfonwch y ffurflenni drwy'r e-bost at Rebecca.delaney@wales.gsi.gov.uk
Cyflwyno cais

Llenwch y ffurflen gais sydd ynghlwm fel a ganlyn: 

· Eich enw a manylion cyswllt
· Teitl eich swydd
· Teitl y prosiect yr ydych yn ei enwebu
· O dan ba gategori yr ydych yn cynnig y prosiect
· Pam yr ydych yn enwebu'r prosiect hwn? (dim mwy na 250 o eiriau)

· Enw a manylion cyswllt person annibynnol a fydd yn cefnogi'r cais
· Cyfeiriad a manylion cyswllt y sefydliad a wnaeth gynnal y prosiect
· Disgrifiad o'r prosiect. (dim mwy na 250 o eiriau)
· Pa wahaniaeth y mae'r prosiect wedi'i wneud i bobl eraill?

· Pa sefydliadau eraill oedd yn gysylltiedig â'r prosiect?

· Pwy wnaeth elwa yn sgil y prosiect?

· Sut y cafodd llwyddiant y prosiect ei werthuso?

· Beth oedd y gost a phwy wnaeth ariannu'r prosiect?

· Pa ddatblygiadau sydd wedi'u cynllunio ar gyfer y prosiect yn y dyfodol?
· Nodwch sut y mae'r prosiect yn gyson â'r pedwar piler o waith ieuenctid, fel y maent wedi’u nodi yn y meini prawf ar gyfer ymgeisio

Beth nesaf?
· Bydd pob cais yn cael ei ddarllen a'i sifftio gan banel o feirniaid o Dîm Cyfathrebu a Marchnata Strategol Gwaith Ieuenctid. Mae'r tîm yn cynnwys cynrychiolwyr o'r sector gwaith ieuenctid a gynhelir a'r sector gwaith ieuenctid gwirfoddol, cynrychiolwyr o Lywodraeth Cymru a phrentis ifanc sy'n gweithio i Lywodraeth Cymru
· Bydd y panel yn rhoi sgôr i'r cyflwyniadau gan ddefnyddio patrwm yn seiliedig ar y meini prawf ar gyfer ymgeisio. Caiff rhestr fer ei thynnu a'i hanfon at banel annibynnol a fydd yn penderfynu'n derfynol ar fuddugwyr cyffredinol pob categori
· Bydd y 3 prosiect a fydd yn cyrraedd y rhestr fer ar gyfer pob gwobr yn cael gwybod erbyn diwedd mis Ionawr
· Bydd pawb a fydd yn cyrraedd y rhestr fer yn cael eu gwahodd i seremoni wobrwyo Rhagoriaeth Gwaith Ieuenctid Cymru, a gynhelir ddydd Iau 23 Chwefror yn Stadiwm SWALEC, Caerdydd, lle bydd enwau’r buddugwyr yn cael eu cyhoeddi

Pa wahaniaeth wnaeth y prosiect i eraill?
	


Pa sefydliadau eraill oedd yn gysylltiedig â’r prosiect?

	


Pwy oedd ar eu hennill o ganlyniad i’r prosiect?
	


	Sut yr aed ati i werthuso llwyddiant y prosiect?




Pwy ariannodd y prosiect a faint oedd y gost?
	


Pa ddatblygiadau sydd ar y gweill ar gyfer y prosiect yn y dyfodol?
	


Ym mha ffyrdd y mae’r prosiect yn cyd-fynd â phedwar piler gwaith ieuenctid?

